
OFFERYNNAU STATUDOL CYMRU

2008 No. 540

Rheoliadau Gwaith Stryd (Cofrestrau, Hysbysiadau,
Cyfarwyddiadau a Dynodiadau) (Cymru) (Rhif 2) 2008

Cyfyngiadau ar waith yn sgil gwaith ffordd sylweddol

11.—(1)  At ddibenion adran 58(1), ystyr gwaith ffordd sylweddol yw gwaith at ddibenion ffordd
sy'n cynnwys ail adeiladu, lledu, altro lefel, rhoi wyneb newydd neu wyneb gwrth-lithro arbenigol
ar y rhan o'r briffordd sydd dan sylw ac os caiff ei wneud

(a) ar lwybr troed, troetffordd, llwybr ceffylau neu drac beiciau
(i) sy'n ymestyn am fwy na 30 o fetrau o hyd parhaus; a

(ii) yn achos llwybr troed neu drac beiciau, sy'n golygu bod y lled sydd ar gael i gerddwyr
neu feicwyr, yn ôl y digwydd, yn cael ei leihau o fwy na dwy ran o dair; neu

(b) ar y gerbytffordd —
(i) sy'n ymestyn am fwy na 30 o fetrau o hyd parhaus; a

(ii) sy'n golygu bod y defnydd gan gerbydau o'r gerbytffordd yn cael ei wahardd neu
bod y lled o'r gerbytffordd sydd ar gael ar gyfer traffig cerbydol yn cael ei leihau o
fwy nag un rhan o dair.

(2)  At ddibenion adran 58(1), y cyfnod rhagnodedig fydd —
(a) 5 mlynedd o ran gwaith ffordd sylweddol sy'n golygu ail adeiladu;
(b) 3 blynedd o ran gwaith ffordd sylweddol sy'n golygu rhoi wyneb newydd ar y briffordd

neu altro lefel y briffordd;
(c) 1 flwyddyn o ran unrhyw waith ffordd sylweddol arall sy'n cael ei wneud mewn stryd sy'n

sensitif i draffig neu mewn stryd yng nghategori o ffordd 0, 1 neu 2 nad yw'n stryd sy'n
sensitif i draffig; ac

(ch) 6 mis o ran unrhyw waith ffordd sylweddol arall sy'n cael ei wneud mewn stryd yng
nghategori o ffordd 3 neu 4 nad yw'n stryd sy'n sensitif i draffig.

(3)  Rhaid i hysbysiad o dan adran 58(1) sy'n ymwneud â chyfyngiad arfaethedig ar waith stryd
yn sgil gwaith ffordd sylweddol gael ei gyhoeddi gan yr awdurdod strydoedd perthnasol ar unrhyw
wefan a gynhelir gan yr awdurdod at y diben o ddarparu gwybodaeth i'r cyhoedd.

(4)  At ddibenion adran 58(2), y cyfnod a ragnodir yw 3 mis.
(5)  Yn ychwanegol at y rheini y mae'n rhaid rhoi copi o hysbysiad iddynt yn rhinwedd adran

58(3), rhodder copi hefyd —
(a) i feddiannydd unrhyw fangre sydd â ffryntiad i'r rhan o'r briffordd y mae'r cyfyngiad

arfaethedig yn ymwneud â hi; a
(b) i unrhyw berson arall sydd wedi gwneud cais ysgrifenedig am gopi o unrhyw hysbysiad

o'r fath.
(6)  Os yw gwaith stryd yn sgil gwaith ffordd sylweddol wedi'i gyfyngu gan hysbysiad o dan

adran 58(1), bydd yr hysbysiad hwnnw yn peidio â bod yn effeithiol os nad yw'r gwaith stryd y mae'n
ymwneud ag ef wedi ei ddechrau'n sylweddol o fewn chwe mis i'r diweddaraf o—

(a) y dyddiad a bennir yn yr hysbysiad fel y dyddiad y bwriedir dechrau'r gwaith arno; neu
(b) cwblhad pob gwaith a wnaed o ganlyniad i unrhyw hysbysiad a roddwyd i awdurdod

strydoedd yn unol â rheoliad 9(3).
(7)  At ddibenion adran 58(5), yn ychwanegol at yr achosion a bennir yn yr is-adran honno, caiff

ymgymerwr wneud unrhyw waith brys neu unrhyw waith arall a osodir ym mharagraff (8).
(8)  Y gwaith y cyfeirir ato ym mharagraff (7) yw gwaith stryd —

(a) nad yw'n golygu darnio'r stryd;
(b) y mae angen ei wneud —

(i) i ymateb i gais am wasanaeth newydd neu gais i gyflenwi cwsmer nas derbyniwyd
ar adeg pan oedd yn ymarferol i'r gwaith gael ei wneud cyn y dyddiad y dechreuodd
y cyfyngiad arno; a

(ii) sy'n cael ei wneud fwy nag 19 o ddiwrnodau o'r dyddiad hwnnw;
(c) sy'n cael ei wneud —

(i) o dan reoliad 16(3)(b) o Reoliadau Diogelwch Nwy (Gosodiadau a Defnydd)
1998(1) (mesuryddion cyntaf)

(ii) i gydymffurfio â hysbysiad gwella o dan adran 21 o Ddeddf Iechyd a Diogelwch yn
y Gwaith 1974(2) (hysbysiadau gwella); neu

(iii) o ganlyniad i hysbysiad gwahardd o dan adran 22 o'r Ddeddf honno (hysbysiadau
gwahardd); neu

(ch) y mae ei angen —
(i) i gydymffurfio â rhaglen a gymeradwywyd o dan reoliad 13A o Reoliadau

Diogelwch Piblinellau 1996(3) (piblinellau haearn); a
(ii) na ellid bod wedi'i ddynodi cyn i'r cyfyngiad ddechrau.

(9)  At ddibenion adran 58(7), penderfynir unrhyw gwestiwn sy'n codi ynghylch a yw awdurdod
strydoedd yn dal cydsyniad yn ôl yn afresymol drwy gyflafareddu.

(10)  Yn y rheoliad hwn—
ystyr “ail adeiladu” (“reconstruction”) yw symud ymaith rywfaint neu'r cyfan o'r haenau
amrywiol sy'n gwneud palmant ffordd a gosod palmant ffordd yn eu lle;
mae i “llwybr beiciau” yr un ystyr ag sydd i “cycle track” yn adran 329(1) o Ddeddf Priffyrdd
1980(4); ac
ystyr “rhoi wyneb newydd” (“resurfacing”) yw symud ymaith arwynebedd rhedegol
cerbytffordd a gosod un arall yn ei le sy'n adfer priodoldeb a'r gallu i wrthsefyll llithro i'r
arwynebedd.

